
1. Administresen 
mo Sapot Sevises 

3. Envaeronmen-
tol Planing mo 

Impak Asesmen

4. Envaeronmentol 
Proteksen

Rol blong hem;

Provaedem administresen sapot I ko long 
evri seksen long Dipatment mo kivim info-
mesen I ko long pablik.

Wok tugeta wetem ol narafala seksen blong 
divelopem olgeta bisnis plan, badjet wetem 
olgeta ripoting.

Manejem mani blong Dipatmen mo kolektem 
olgeta mani we Dipatmen i mekem evri yia.

Kivim sapot long infomesen I ko long Min-
istri Kooperet Sevis Unit.

Rol blong hem;

Wok blong seksen ia hemi blong manejem 
olgeta difren kaen rabis o toti folem ol 
weis olsem; koleksen, reusum, risaekel o 
tritim olgeta toti blong kipim envaeron-
men blong yumi hemi klin mo sef.

Olgeta I manejem olgeta toti blong yumi, 
kemikel, rabis gas mo polusen.

Olgeta I kivimaot pemit long eni kampani 
we hemi wantem mekem bisnis long gas 
blong aes boks, ea kondisen mo koleksen 
blong toti.

Olgeta loa kavman i putum blong sapo-
tem wok blong olgeta hemi; Waste Man-
agement Act No. 24 of 2014/ Pollution 
Control Act No. 10 of 2010/ Ozone 
Depleting Substances Act No. 22 of 
2019. 

Rol blong hem;

Blong faenemaot mo manejem olgeta 
sosol, kastom mo najarol impak blong 
wan projek o divelopmen.

Asesem olgeta problem mo pro-
vaedem cost wetem benefit blong wan 
projek o divelopmen bifo hemi stat.

Provaedem wan gudfala desisen blong 
promotem sastenebol divelopmen we 
hemi no spoilem envaeronmen blong 
yumi.

Mekem sua se wan divelopa I mas 
respektem olgeta loa blong envaeron-
men impak asesmen.

Mekem sua se divelopa i mas karem 
wan envaeronmen pemit bifo wok 
blong projek  i stat.

Loa we kavman hemi putum blong 
sapotem wok blong olgeta hemi; 
Environmental Protection and Con-
servation Act [CAP 283] and Envi-
ronment Impact Assessment [EIA] 
Regulations.



DIPATMEN BLONG 
ENVAERONMENTOL 

PROTEKSEN MO 
KONSEVESEN

Dipatmen blong En-
vaeronmen I gat 6 

seksen we oli wok tugeta 
blong meintenem mo 
kipim envaeronmen 

blong Vanuatu i sef mo 
helti oltaem

Olgeta 6 fala seksen ia 
oli gat olgeta difren rol 

mo diutis blong mekem:

2. Baeodaevesiti mo 
Konsevesen 

5. Provinsiol 
Aotrij

Rol blong hem;

Blong wok wetem 6 provinsiol kavman, 
eria kaonsels, jifs, komiuniti, woman, man 
mo olgeta iut blong karemaot olgeta 
sevises o wok blong envaeronmen.

Provaedem envaeronmen infomesen I ko 
long ol pipol blong Vanuatu.

Karemaot envaeronmen aweanes long 
olgeta skuls, komiuniti mo pablik blong 
protektem envaeronmen blong Vanuatu.

Blong helpem Vanuatu kavman blong 
implementem disentrolaesesen polisi.

Rol blong hem;

Blong protektem olgeta najoral risoses 
blong yumi long bus mo solwota.

Blong sapotem mo promotem kastom 
manejmen blong olgeta risoses wetem 
komiuniti mo help blong setemap Commu-
nity Conservation Area (CCA).

Karemaot ol difren asesmen long bus mo 
solwota blong faenmaot ol difren spisis 
blong pijin, wud, fis, mo ol narafala samting

Mekem sua se olgeta komiuniti oli kasem 
semak benefit long ol risoses blong olgeta.

Blong manejem mo kontrolem olgeta rabis 
plant, wid, animol o pijin we hemi kilim 
olgeta netiv spisis blong yumi.

Wok tugeta wetem olgeta intanasonal bodi 
mo ajivim misen blong olgeta blong help 
manejem ol risoses mo envaeronmen blong 
yumi

Loa we kavman I putum blong sapotem 
wok blong olgeta hemi; Environmental 
Management and Conservation [Amend-
ment] Act No. 28 of 2010.

Blong save mo infomesen, kontaktem 
Dipatmen blo Envaeronmentol 

Proteksen mo Konsevesen lo 33430, 
long Nambatu Eria, Port Vila.

Blong save mo infomesen, kontaktem 
Dipatmen blo Envaeronmentol 

Proteksen mo Konsevesen lo 33430, 
long Nambatu Eria, Port Vila.

6. Komplaens Seksen

Rol blong hem;
Seksen ia hemi stap monitarem, inspek-
tem mo mekem infestikesen long wan 
kampani,   okanaesesen, komiuniti o 
divelopmen o eni man mo woman blong 
oli mas folem loa blong envaeronmen 
we kavman i bin putum.

Olgeta I kivimaot faen o penalti long eni 
kampani, okanaesesen o krup blong 
pipol we oli no folem envaeronmen loa.


